
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া


বাবু বলে দাম খুব জেয়াদা,

কাজে ইস্তফা দিল পেয়াদা।

উমেদার এল আজ পয়লা।

গোয়াড়ির যত গোড়ো গয়লা।

পয়লায় ঘরে হাঁড়ি চড়ে না,

পদ্মরে ছেড়ে খাঁদু নড়ে না।

পদ্ম সেদিন মহা বিব্রত,

বুধবারে ছিল তার কী ব্রত।

ভাশুর পড়ল এসে সুমুখে,

দুধ খেয়ে নিল এক চুমুকে।

চেপে এল লজ্জা-শরমটা,

টেনে দিল দেড়-হাত ঘোমটা।

চুচঁড়োয় বাড়ি হরিমোহনের,

গঙ্গায় স্নানে গেছে গ্রহণের।

সঙ্গে নিয়েছে চার গণ্ডা

বেছে বেছে পালোয়ান ষণ্ডা।

তাল ঠোকে রামধন মুনশি,

কোমরেতে তিন পাক ঘুনসি।

দিদি বলে, মুখ তোর ফ্যাকাশে,

ভালো করে ডাক্তার দেখা সে।

বলে ওঠে তিনকড়ি পোদ্দার—

আগে তুই উকিলের শোধ্ ধার।

